განმარტებითი ბარათი

„ა(ა)იპ - ყოვლადწმიდა სამების საკათედრო ტაძრის სამგალობლო სკოლისთვის და ა(ა)იპ - მართლმადიდებლური საღვთისმეტყველო უმაღლესი საგანმანათლებლო დაწესებულება - გიორგი მთაწმინდელის სახელობის საეკლესიო გალობის უმაღლესი სასწავლებლისთვის სახელმწიფო ქონების უსასყიდლოდ, აუქციონის გარეშე სარგებლობაში გადაცემასთან დაკავშირებით სსიპ - ანსამბლ „ბასიანისთვის“ თანხმობის მიცემის შესახებ“ საქართველოს მთავრობის განკარგულების პროექტთან დაკავშირებით

ინფორმაცია საქართველოს მთავრობის განკარგულების პროექტის შესახებ

წარმოდგენილი მთავრობის განკარგულების პროექტი მომზადდა „სახელმწიფო ქონების შესახებ“ საქართველოს კანონის 36-ე მუხლის მე-2 პუნქტის საფუძველზე და ითვალისწინებს სსიპ - ანსამბლ „ბასიანისთვის“ (შემდგომში - ბასიანი) თანხმობის მიცემას, მის სარგებლობაში არსებული ქალაქ თბილისში, ჩუბინიშვილის ქუჩა N49-ში არსებული უძრავი ქონების (ს/კ: 01.16.01.015.003) შენობა-ნაგებობა N1-ის ნაწილი, უსასყიდლოდ, აუქციონის გარეშე, არსებობის ვადით, სარგებლობაში გადასცეს ა(ა)იპ - ყოვლადწმიდა სამების საკათედრო ტაძრის სამგალობლო სკოლას (ს/კ: 404509199)  (შემდგომში - სამგალობლო სკოლა) - 200 კვ.მ. და ა(ა)იპ - მართლმადიდებლური საღვთისმეტყველო უმაღლესი საგანმანათლებლო დაწესებულება - გიორგი მთაწმინდელის სახელობის საეკლესიო გალობის უმაღლეს სასწავლებელს (შემდგომში - სასწავლებელი) (ს/კ: 404924310) – 1800 კვ.მ.
უნდა აღინიშნოს, რომ სსიპ - სახელმწიფო ქონების ეროვნულმა სააგენტომ „სახელმწიფო ქონების შესახებ“ საქართველოს კანონით და „სახელმწიფო, აფხაზეთის ან აჭარის ავტონომიური რესპუბლიკის, ადგილობრივი თვითმმართველობის ორგანოს ან საჯარო სამართლის იურიდიული პირისთვის სახელმწიფო საკუთრებაში არსებული ქონების სარგებლობაში გადაცემის შესახებ მიმართვის წარდგენის, მისი განხილვისა და გადაწყვეტილების მიღების წესის დამტკიცების თაობაზე“ საქართველოს მთავრობის N302 დადგენილების საფუძველზე, ბასიანს სარგებლობის უფლებით, არსებობის ვადით, გადასცა სახელმწიფო საკუთრებაში არსებული უძრავი ქონება, ქ. თბილისი ჩუბინიშვილის ქ. N49-ში მდებარე 2177.00 კვმ. არასასოფლო სამეურნეო დანიშნულების მიწის ნაკვეთი და მასზე განთავსებული შენობა-ნაგებობები N1 ფართით - 2683 კვ.მ. N2-N3-N4, ფართით - 360.93 კვმ. (საკადასტრო კოდი: 01.16.01.015.003), სადაც სამომავლოდ დაგეგმილია ბასიანის ადმინისტრაციის, შემოქმედებითი ნაწილის, საკონცერტო დარბაზის, სასწავლო სტუდიის და სხვა სახელოვნებო სივრცეების მოწყობა.
ბასიანის სარგებლობაში არსებული, ქალაქ თბილისში, ჩუბინიშვილის ქუჩა N49-ში არსებული უძრავი ქონების (ს/კ: 01.16.01.015.003) შენობა-ნაგებობა N1-ის ნაწილის, უსასყიდლოდ, აუქციონის გარეშე, არსებობის ვადით სარგებლობაში გადაცემის საკითხთან დაკავშირებით, მიმდინარე წლის 02 მაისს ბასიანს წერილობით მიმართა სამგალობლო სკოლამ (N1/01 02.05.2020)  და სასწავლებელმა (N21, 02.05.2020) (იხ. დანართები).
გასათვალისწინებელია, რომ სამგალობლო სკოლა ჩამოყალიბდა 1998 წელს სრულიად საქართველოს კათოლიკოს პატრიარქი, მცხეთა თბილისის მთავარეპისკოპოსი და ბიჭვინთისა და ცხუმ-აფხაზეთის მიტროპოლიტი უწმინდესი და უნეტარესი ილია II-ის ლოცვა კურთხევით და შედგება 35 წევრისგან. 
დაარსებიდან დღემდე სამგალობლო სკოლა მონაწილეობს პატრიარქის მიერ ჩატარებულ ღვთისმსახურებაში, აქტიურია შემოქმედებითად და მართავს კონცერტებს როგორც საქართველოში, ასევე მონაწილეობს საზღვარგარეთ გამართულ ღონისძიებებსა და ფესტივალებში. 
სამგალობლო სკოლას დიდი წვლილი აქვს ქართული ტრადიციული გალობის, ქართული ხალხური სიმღერის აღდგენის შენარჩუნებისა და განვითარების საქმეში.
რაც შეეხება სასწავლებელს, 2006 წელს სრულიად საქართველოს კათოლიკოს პატრიარქი, მცხეთა თბილისის მთავარეპისკოპოსი და ბიჭვინთისა და ცხუმ-აფხაზეთის მიტროპოლიტი უწმინდესი და უნეტარესი ილია II-ის მიერ დაფუძნდა. სასწავლებელი ერთადერთია საქართველოში, რომელიც ქართული საეკლესიო და ტრადიციული მუსიკის (გალობისა და ხალხური სიმღერის) სფეროში პროფესიონალ შემსრულებლებს - რეგეტებსა და ლოტბარებს შემდგომი პრაქტიკული მოღვაწეობისათვის ამზადებს. სასწავლებლის კურსდამთავრებულები აქტიურად საქმდებიან საქართველოს სხვადასხვა რეგიონში (აყალიბებენ გუნდებს, ეწევიან პედაგოგიურ მოღვაწეობას სალოტბარო სკოლებში) და ქართული საეკლესიო გალობის გადარჩენის გავრცელების კვლევისა და პოპულარიზაციის საქმეში უდიდეს როლს ასრულებენ.
ყოველივე ზემოაღნიშნულის გათვალისწინებით მიზანშეწონილია, წარმოდგენილი განკარგულების პროქტის მიღება და ბასიანისთვის თანხმობის მიცემა, მის სარგებლობაში არსებული ქალაქ თბილისში, ჩუბინიშვილის ქუჩა N49-ში არსებული უძრავი ქონების (ს/კ: 01.16.01.015.003) შენობა-ნაგებობა N1-ის ნაწილი, უსასყიდლოდ, აუქციონის გარეშე, არსებობის ვადით, სარგებლობაში გადასცეს სამგალობლო სკოლას (200 კვ.მ.) და სასწავლებელს (1800 კვ.მ.).


ინფორმაცია ევროკავშირის სამართლებრივი აქტის შესახებ

წარმოდგენილი განკარგულების პროექტი არ არის გამოწვეული ევროკავშირის სამართლებრივი აქტით, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

საქართველოს მთავრობის განკარგულების  პროექტის მიღებით გამოწვეული საფინანსო-ეკონომიკური შედეგების გაანგარიშება

განკარგულების პროექტის მიღება არ იქონიებს გავლენას ბიუჯეტის საშემოსავლო და ხარჯვით ნაწილზე.
ამასთან, განკარგულების პროექტის მიღება არ გამოიწვევს დამატებითი ასიგნებების გამოყოფას სახელმწიფო ბიუჯეტიდან. 
განკარგულების პროექტის მიღება არ ითვალისწინებს სახელმწიფოს მიერ ახალი ფინანსური ვალდებულებების აღებას.

საქართველოს მთავრობის განკარგულების პროექტის მოსალოდნელი შედეგები

განკარგულების პროექტის მიღების შემთხვევაში, ბასიანს მიეცემა თანხმობა მის სარგებლობაში არსებული ქალაქ თბილისში, ჩუბინიშვილის ქუჩა N49-ში არსებული უძრავი ქონების (ს/კ: 01.16.01.015.003) შენობა-ნაგებობა N1-ის ნაწილი, უსასყიდლოდ, აუქციონის გარეშე, არსებობის ვადით, სარგებლობაში გადასცეს სამგალობლო სკოლას (200 კვ.მ.) და სასწავლებელს (1800 კვ.მ.).


საქართველოს მთავრობის განკარგულების პროექტის განხორციელების ვადები

განკარგულების პროექტი არ ითვალისწინებს რაიმე ვადის მითითების აუცილებლობას.


საქართველოს მთავრობის განკარგულების პროექტის ავტორი და წარმდგენი

განკარგულების პროექტის ავტორია - ბასიანი (N29/02, 04/05/2020; სამინისტროში რეგისტრაციის N359330;  04/05/2020 წერილი) და წარმდგენია - საქართველოს განათლების, მეცნიერების, კულტურისა და სპორტის სამინისტრო.
წარმოდგენილი განკარგულების პროექტი ინიცირებულია საქართველოს განათლების, მეცნიერების, კულტურისა და სპორტის მინისტრის მოადგილის 2020 წლის 04 მაისის N360131 მოხსენებითი ბარათით.
განკარგულების პროექტთან დაკავშირებით შენიშვნები და რეკომენდაციები არ გააჩნია საქართველოს განათლების, მეცნიერების, კულტურისა და სპორტის სამინისტროს ეკონომიკურ დეპარტამენტს (N360546; 04/05/2020 სამსახურებრივი ბარათი).













პროექტი


საქართველოს მთავრობის 
განკარგულება №__
2020 წლის __ _________ ქ. თბილისი

ა(ა)იპ - ყოვლადწმიდა სამების საკათედრო ტაძრის სამგალობლო სკოლისთვის და ა(ა)იპ - მართლმადიდებლური საღვთისმეტყველო უმაღლესი საგანმანათლებლო დაწესებულება - გიორგი მთაწმინდელის სახელობის საეკლესიო გალობის უმაღლესი სასწავლებლისთვის სახელმწიფო ქონების უსასყიდლოდ, აუქციონის გარეშე სარგებლობაში გადაცემასთან დაკავშირებით სსიპ - ანსამბლ „ბასიანისთვის“ თანხმობის მიცემის შესახებ


[bookmark: _Hlk33189379]„სახელმწიფო ქონების შესახებ“ საქართველოს კანონის 36-ე მუხლის მე-2 პუნქტის შესაბამისად, მიეცეს თანხმობა სსიპ - ანსამბლ „ბასიანს“, მის სარგებლობაში არსებული, ქალაქ თბილისში, ჩუბინიშვილის ქუჩა N49-ში არსებული უძრავი ქონების (ს/კ: 01.16.01.015.003) შენობა-ნაგებობა N1-ის ნაწილი, უსასყიდლოდ, აუქციონის გარეშე, არსებობის ვადით სარგებლობაში გადასცეს:
ა) ა(ა)იპ - ყოვლადწმიდა სამების საკათედრო ტაძრის სამგალობლო სკოლას (ს/კ: 404509199) - 200 კვ.მ.
ბ) ა(ა)იპ - მართლმადიდებლური საღვთისმეტყველო უმაღლესი საგანმანათლებლო დაწესებულება - გიორგი მთაწმინდელის სახელობის საეკლესიო გალობის უმაღლეს სასწავლებელს (ს/კ: 404924310) – 1800 კვ.მ.

